
М. Әуезов шығармаларын  оқытудағы дидактикалық жүйелеудің ерекшеліктері.
Аннотация. Мақалада қазіргі қазақ тілі пәні бойынша Мұхтар Әуезов шығармаларындағы тілдік құбылыстарды оқыту әрі меңгерту жолдары қарастырылған. Қазақтың байырғы тіл ерекшеліктері және оның мағыналық сипаттарын түсіндіру негіздеріне баса назар аударылған. Тіл біліміндегі фразеологиялық сөздердің семантикалық сипаттамаларын зерделеу жолдары қарастырылған. Сөздердің ішкі мағыналарын және берілген ой бейнелілігін талдау мәселелері көтерілген. Қазақ тілші ғалымдарының пікірлері ескеріле отырып, фразалық тіркестердің мәні, мағыналық сипаттары, образды ойдың берілу жолдары қамтылған. Сөздердің ішкі және сыртқы формалары әрі олардың маңыздылығы айшықталып, қазақ тілінің лексикалық ерекшеліктері, ауыспалы мағынаның берілу жолдары да зерделенген. Түркі тілдерінің салыстырмалы негіздері де ескеріліп, қазақ-түркі тілдеріндегі жақын-туыстық мағыналардың берілу жолдары айқындалған. 

Аннотация. В статье рассмотрены пути изучения семантических характеристик фразеологических слов в современном казахском языкознании. Подняты вопросы анализа внутренних значений слов и образности данной мысли. С учетом мнения ученых-казахских журналистов освещены сущность, смысловые характеристики фразовых выражений, пути передачи образной мысли. Были раскрыты внутренние и внешние формы слов и их значение, изучены лексические особенности казахского языка, пути передачи переходного значения. С учетом сравнительных основ тюркских языков определены пути передачи близкородственных значений в казахско-тюркских языках.
Ключевые слова. Использование фразеологизмов. Фразовые цепочки. Слово смысл. Явление слова. Образные слова. Образные слова. Фразеологизмы. Звук. Смысл. Богатство языка. Семантика фразеологии. Характер слова.
Abstract. The article discusses ways to study the semantic characteristics of phraseological words in modern Kazakh linguistics. The problems of analysis of the internal meanings of words and the image of a given thought are raised. Taking into account the opinions of Kazakh scientists-Correspondents, the essence of phrasal phrases, semantic characteristics, and ways of transmitting figurative thinking are covered. Internal and external forms of words and their significance are revealed, lexical features of the Kazakh language, ways of transmitting variable meanings are studied. The comparative foundations of Turkic languages are also taken into account, and ways of transmitting close-kinship meanings in Kazakh-Turkic languages are determined.
Keywords. Application of phraseology. Phrasal chains. Meaning of the word. S. S. form. Word phenomenon. Figurative words. Figurative words. Phraseological units. Sound. Meaning. The richness of language. Semantics of phraseology. The character of the word.

 Қазіргі оқытудың жаңа технологиялық жүйесі негізінде мектептердегі орта буын оқитын сыныптарда қазақ тілін оқытқанда, соның ішінде тілдік құбылыстарды және оның жасалу жолдарын өткенде, біз еріксіз қосымша материалдарға жүгінуге тура келеді. Себебі, орта буын оқитын сыныптарда, “тілдік құбылыстарды” тек, жалаң түрде, ережелерін өтіп, жайдақ мысалдар келтіру қателікке ұрындырады, әрі оқушылардың дүниетанымын шектеу болып табылады. Сондықтан, дидактикалық материалдарды пайдаланамыз. Мұның ішінде әдеби шығармаларды, яғни шағын әңгімелерді де алуға болады. Орта буын оқитын сыныптарда кез келген пәнннің қосымша оқыту материалдары болатындығы белгілі. Бұл материалдар педагогикалық термин «дидактикалық материалдар» деген атаумен тілімізге сіңісті болып кетті. 
Тілдегі құбылыстардың жасалу жолдарын оқытқанда, тек баланың дүниетанымын кеңейту, әсемділікке баулу ғана емес, тілдегі ерекшеліктерді оқытуда пайдаланылатын дидактикалық материалдың ең басты қажеттілігі—оқушының тілін, қолын және жадын жаттықтыру. Ескере кетерлік бір жағдай, дидактикалық материалдарды үсті-үстіне төпелеп оқыта беру де тиімсіз. Сондықтан, мұғалім еріксіз әрбір пәнде жаңа әдіс-тәсілдерді қолдануға мәжбүр болады. Мұның негізі оқушыларды қызықтыру. Сол себептен, дидактикалық материалдар көбінесе, әдістемелік-оқыту негізінде қолданылады. Нақты айтқанда бастауыш сыныптарда оқыту әдістерін, дидакикалық материалдарды пайдалана отырып, жүзеге асыру. Қазіргі кездегі білім беру ғылымның, мәдениеттің, ғылыми техникалық прогрестің даму деңгейіне сай болуы қажет. Білімнің мазмұны ғылымдардың өзара байланысы, өндіріс пен қоғамдық дамудың жаңару барысына тікелей ықпал жасайды. Осыған байланысты қазіргі күрделі қайта жаңғыру кезінде бастауыш мектептегі оқу процесінде пәнаралық байланыс ерекше педагогикалық маңызды мәнге ие болуда. 

  
Жаңа оқыту үлгілерін ұстанған мектепте пәнаралық байланыстың педагогика ғылымында қалыптасқан идеяларының өзіндік даму тарихында Батыс Еуропадағы педагогикалық идеялар мен тұжырымдардың бастауында   педагогтар   Я.А.Каменский, Дж.Локк, Ж.-Ж.Руссо, И.Г.Песталоцци, И.Ф.Гербарт пәнаралық байланысты педагогика ғылымының күрделі мәселелеріне жатқызып жүргендігі белгілі. Олар жас буынға, келешек ұрпаққа білім беруде табиғат құбылыстарының өзара байланысы жөніндегі көзқарастарын, дүниетанымын дұрыс қалыптастыру керек екендігіне баса назар аударған. Ал, біздің еліміздегі ең өзекті мәселелердің бірі--өзіміздің ана тілімізді оқытуды дұрыс жолға қою. Қазақ тіліндегі тілдік құбылыстарды  оқытуда пәнаралық байланыс түрін дамыту кезек күттірмейтін маңызды қажеттілік болып табылады. Себебі, егер орта буын оқитын сыныптарда қазақ тілі бойынша М. Әуезов шығармалары негізінде көне және дәстүрлі тіл құбылыстарын меңгерту жолдарын  оқытуды барлық пәндермен сабақтастыра отырып өткізер болсақ, баланың тілінің дұрыс қалыптасуымен қабат, дүниеге көзқарасы да, ішкі жан-дүниесі де ана тілімен бітесе, тұстаса өркендер еді. Отанын сүю, елін, тілін дәріптеудің де басты жолы кәдімгі тіл мәселесімен тұтас бөлінбейтін ерекшелік екендігі өмір тәжірибесінде, ғылыми тұрғыда да дәлелдендігі белгілі. Орта буын оқитын сыныпта қазақ тіліндегі тілдік құбылыстарды және оның жасалу жолдарын сабақтастыра өтуді қажет ететін пәндердің бірі—қазақ әдебиеті пәні. Қоршаған ортадағы көріністерді дұрыс атау және олардың түр-түсін дұрыс ажырата білу, пайдалы, пайдасыз жақтарын жете меңгеру,  сауатты түрде қағаз бетіне түсіре білу—орта буын оқитын сынып оқушысы үшін кезек күттірмейтін жағдайлар екендігі де түсінікті. Демек, қазақ тілінде тіл құбылыстарының жасалу жолдарын оқытқан кезде біз еріксіз басқа пәндермен сабақтастырамыз. Қазақ тілінде тілдік ерекшеліктерін оқытудағы пәнаралық байланыс –оқыту талаптарының негізгі шарттарының бірі. 
 
 6-9 сыныптардағы қазақ тілі оқулығында тіл құбылыстарының жасалу жолдарын оқытудағы дидактикалық жүйе келесі тәртіппен екі үлкен топқа бөлініп беруге болады:  


Бірінші топта : 5-6 сыныптарда “Байырғы тіл құбылыстары» немесе көнерген сөздерді және оның жасалу жолдарын оқытудың бірінші сатылық деңгейі бойынша оқушыға меңгерту. Себебі, Әуезов шығармаларында халықтың байырғы тіл құбылыстарының барынша бұлай әртарап болып келуінің және осыншалықты мол қамтылуының, біздің аңғаруымызша, үш түрлі себебі бар сияқты. Біріншіден, Әуезов - халқының әр сала сөз қорын еркін меңгерген, тілге мейлінше бай жазушы; екіншіден, тақырыптың тарихилығы, яғни жарты ғасырлық тұтас халық өмірін суреттеуі; үшіншіден, жазушы талантының, шеберліктің ерекшелігі болып танылады.

Абай жолы роман-эпопеясынан берілген үзіндіні  қайталау; 
Абай жолы романында кездесетін байырғы сөз атауларын, заттың түр түсі, көлемін айта білу және анық, таза сөйлеу. Мысалы эпопея тілінен жеке етістік түрінде кездесетін байырғы сөздер мына тәрізді: қаржасу, жарғыласу, жалбылау, арылу, қағу, барлығу, өктеу, қаптау, маңғыстау, емізіктеу, ояздау, қабару, бөрігу, шүйлеу, білеу, көкбораздау, қарабарқындау, шалбастану, алақаншықтау,т.б. (Қойылатын сұрақ түрі: Қалай?); 

Дыбыстың ашық-қысаң айтылуы жөнінде түсінік беру. Есім сөз түрінде кездесетін байырғы құбылыстар. Тоңаша, шұбар, балқаш, ояз, қарабарқын, көкбарқын, шұбар, кеп, малқорда, тоңы, үнемсозарлық, т.б. Ескере кетерлік жағдай, бұл келтірілген сөздердің мағыналық жағын бүгінде екінің бірі дәл тани бермейді. Олардың кейбіріне мағыналық тұрғыдан және эпопеядағы қолданылу ерекшелігіне қысқаша тоқтала кетсек. Мысалы: «Шұбар» сөзі. Жазушы бұл сөзді отты, шөпті (шөптесін)  жер деген мағынада жұмсайды. Мәселен, «Жымба, Итжон дейтін, қары қалың болсада тобылғылы шұбары бар, кейде шилеуіті бар бір өлкеге жеткен-ді» (Абай жолы, 45). «Тәкежанның қалың жылқысы мен қой, түйесі де ауыл маңында жоқ. Алыс қырқа, шұбарларда, өрісте жүр» (Абай жолы,56). (Қойылатын сұрақ түрі: Қандай?); 
«Бәй» сөзінің қолданыс ерекшеліктерін түсіндіру. Бәйтерек ұғымының үлкен терек деген түсінікте қалыптасып барып, тілімізге ағаш түрі ретінде сіңіскендігін ұғындыру. Этимологиялық қалыптасу жолдары түсіндіріледі.   Қандай елдерден келгендігі түсіндіріледі. Мұхтар Әуезов шығармаларындағы қолданыста: «Бәйібіше», бәйтерек», «бәйшешек», «бәйкісі», «Бәйжігіт», «Бәйкөкше», «Бәйбөрі», «Бәйсерке», т.б. қазақ тілінде жымы-жігі білінбей кеткен, мұндай қос компонентті құрама сөздер жиі қолданылған. Нақты этимологиялық талдаулар жасасақ, онда: бәй+терек – үлкен терек, бәй+шешек – бұрын шыққан гүл, бәй+төбет – үлкен ит деген мағыналарды білдіргені тарихтан мәлім. Қойылатын сұрақ түрі: Қандай?).  

Екінші топта, орта буын оқитын сыныптарда “Абай жолы» роман-эпопеясындағы тіл құбылыстарын оқытудың екінші сатылап оқыту деңгейін меңгерту:  

Баяндауышты оқыту арқылы сөйлемде М. Әуезов шығармаларында қолданылған сын есімдердің синтаксистік қызметін түсіндіру. Қолданылатын тәсіл: Сөйлемнің тұрлаусыз мүшелерінің қатарындағы анықтауыштың жасалу жолдары. Қойылатын сұрақ түрі: Қандай? Мысал: Абай мінген Ақбақай ат ұзақ жолдан терлеп келді.  

Тұрлаусыз мүшелерді оқыту барысында, анықтауыш пен айқындауыштардың жасалу жолдарына тоқталу. Қолданылатын әдіс: Айқындауыш пен анықтауышты ажыратуды түсіндіру. Нүкте және үтірдің ерекше орын алатындығына назар аударту (6-7-сыныптарда). Қойылатын сұрақ түрі: Қандай? Мысал: Қара бала, анық айтқанда түсі қап-қара толық жеткіншек алдымыздан ентелеп шықты (Айқындауыш - үтір арқылы ажыратылады). Қара бала алдымыздан ентелеп шықты (Анықтауыш - үтірсіз анықталып тұр); 

Сөйлем мүшелерінің байланысын оқытқанда сын есімнің алатын орыны; 

Жалаң және жайылма сөйлемдерді оқыту арқылы сын есімдердің жасалу жолын түсіндіру;  

Қаратпа сөздерді оқыту арқылы сын есімдердің жасалу жолдарын оқыту; 

Сөздерді құрастыру арқылы сын есімдерді өту; 

Сөз құрамын оқытуда сын есімнің жолдарын түсіндіру; 

Түбір және туынды сөздерді оқыту арқылы сын есімнің жасалу жолдарын оқыту 

Түбір мен қосымшаның жазылуы арқылы сын есімні құрамын оқыту; 

Сөз таптарында сын есімнің алатын орынына тоқталу; 

Зат есімнің сын есімге қатыстылығын түсіндіру, 

Негізгі және туынды зат есімдердің сын есіммен байланысын анықтау; 

Зат есімнің тәуелденуі арқылы сын есімнің жасалу жолдарына тоқталу; 

Етістіктің сын есіммен байланысын көрсету; 

Жыл бойы өткенді қайталау; 

Қысқаша түсіндірме сөздік. 

   
Демек, белгіленген жүйелік тәсіл негізінде шығарма тіліндегі құбылыстарды оқыту жолдарымен таныса отырып, дидактикалық жүйелеу әдісімен 6-7 сынып оқушылары жыл бойына қазақ тіліндегі сөз таптары және сөзжасамдық тәсілдермен және сөзбен оның мағынасының жасалу жолдарымен, атқаратын негізгі қызметтерінің морфологиялық синтаксистік талдануының ең негізгі заңдылықтарымен таныс болады. Осы орайда ескерерлік жағдай, оқушы тек оқулықтағы біліммен ғана шектеліп қалмауы тиіс. Әдетте орта буын оқитын сыныптарда кез келген пәнді оқыту барысында тәжірибелі ұстаз пәнаралық байланысты орнатуға тырысады. Тілдік құбылыстарды оқыту жолдарындағы әдіс-тәсілдер—тек, қазақ тілі ғана емес, орта буын сыныптағы түрлі оқу пәндерінің арасындағы өзара байланысын айқындау шарты және білім беру мен оқыту талаптарының бірі болып табылады. Әлемнің бірлігін бейнелейтін ғылыми білімдер мен сенімдер жүйесін қалыптастыру міндеттерінің шартынан пәнаралық байланыс қажеттілігі туындайды. Орта буын оқитын сыныптағы оқу пәндерінде қарастырылатын—тілдік құбылыстарды оқытуда  қамтылатын тіл, табиғат, қоғам адамдардың өзара әрекеті жөніндегі негіздер оларды білім беру мазмұнының біртұтас жүйесіне біріктіреді. Осыған орай, тілдегі құбылыс ерекшеліктері, атаулары және олардың жасалу жолдарындағы пәнаралық байланыстың дүниеге көзқарас қызметі өте маңызды және шешуші рөл атқарады. 

  
Орта буын  сынып оқушыларының тілдік құбылыстарды оқыту жолдарында дүниеге көзқарасын түрліше түсіндіруге болады, мәселен, М. Әуезов шығармаларындағы баяндалған белгілі бір уақыт аралығында ғұмыр кешкен, белгілі бір  қоршаған ортадағы адамдардың, жеке адамдардың іс-әрекеттері, Абай үлгі тұтқан ұстаздың қимыл-әрекеті, табиғат, қоғам құбылыстарының түр-түсі, көлемінің кең, тарлығы, үлкенді-кішілігі, дәм сезуіндегі: ащы-тұщылығы, тәттілігі, ыстық-суықтығы  т.б. өмірдегі қозғалыстарды өзінше бағалауын айта аламыз. Сонымен, қазақ тіліндегі тілдік құбылыстарды оқыту жолдары мен әдебиет және тарих пәндерін сабақтастыра оқыту, байланыстыра түсіндіру оқушы санасы мен тілінің дамуына ерекше ықпал ететіндігі шындық. Орта буын оқитын сыныпта тілдік құбылыстар және оны оқыту жолдарын оқыту мәселесін қоршаған ортамен байланыстыру қажеттілігін тілші ғалымы Фаузия Оразбаева төмендегіше түсіндіреді: “Тілдегі құбылыстарды және оның жасалу жолдарын оқыту – орта буын сынып оқушыларын мәдениетке баулудың бірден-бір жолы. Сонымен қатар, тілдегі құбылыстардағы сөзжасамдық жолдарын түсіндіру – оқушы бойындағы эмоциялық сезімдердің тұрақтылығына әкелері даусыз. Оқушыларды мәдениеттілікке тәрбиелеу және эмоциялық әсерлердің жақсы тұстарын дамыту әдістері мен құралдарын пайдалануда әрбір пәннің дүниетанымдық идеясын ашуда, қоғамдық құрылыстың өмірмен байланысына, оқушылардың танымдық белсенділігін, өз бетінше жұмыс жасауын дамытуға ықпал етеді. Әсемділіктің, жақсы-жамандықты ажырата білу мүмкіндігін арттыруға тәрбиелеу функциялары оқушыларда диалектикалық—материалистік дүниетанымды, дұрыс дүниеге көзқарасты қалыптастыруды көздейді. Қазақ тілі мен әдебиет, тарих сабақтарының ерекшеліктерін ашып, ондағы адамның рөлі мен орнын көрсетеді”.  

  
Осыған сәйкес “Орта буын оқитын сыныпта” оқушыларына тілдегі құбылыстардың сөзжасамдық ерекшеліктерін және оның жасалу жолдарын оқытуда білім және тәрбие берудің, дүниетанымын қалыптастырудың аса маңызды құрылымының бірі—шығарма тіліндегі қазақи қарапайым сөздер мағынасының қолданысын меңгертудегі пәнаралық байланыс болғандықтан, сөзжасамды оқыту жолдарын басқа пәндермен сабақтастыра оқытудың негізгі міндеттері: 

Оқушылардың сөз таптарын, соның ішінде тілдік құбылыстар мағынасын меңгеруді оқыту процесінде қазақ тілімен, тарих пәнімен сабақтастыра оқыту ерекшелігін түсінуіне, танымдылық белсенділігін арттыруға қалыптастыру жұмыстарын ұйымдастыру;

Оқу процесінде қазақ тілімен, тарих пәнімен сабақтастыра отырып,  оқушыларға тілдік құбылыстар мағынасын түсіндіріп өту барысында - білім мен тәрбие беру, пәнаралық байланыс орнату мүмкіндіктерін айқындау мақсатында білім беретін орта мектептің оқу жоспары мен бағдарламаларына талдау жасау. Барлық мұғалімдердің пәнаралық байланысты практикалық қызметінде әрдайым пайдалану; 

Мектептен тыс және сыныптан тыс жұмыстардың тілдегі құбылыстарды оқыту процесін пәнаралық байланыста жүргізілуі. Бұл міндетті шешу озық тәжірибелерді жинақтауды, жұмыстың неғұрлым тиімді түрлерін практикада пайдалануды қажет етуі;                                                                                                                                       

Мұғалімдердің оқушыларға тілдегі құбылыстарды оқытуда пәнаралық байланыс негізінде білім мен тәрбие беру дайындығын және қандай жағдайда екендігін білуі.  

    
 Мәселен 6-сыныптағы қазақ тіліндегі дидактикалық жүйелеп оқытуда қиындық тудыратын кезең - мәтінді оқыту кезеңінде сөйлемдерден тілдік құбылыстар мағынасын көрсету және олардың жасалу жолдарын анықтау. 
Орта буын мектеп оқушыларының жеке тұлғалық қасиеттерін қалыптастыруда дамушы жеке бастың психологиялық құрылымының ішіндегі, оның тұқым қуалаушылық арқылы берілетін қасиеттер, нақты айтқанда, көңіл-күй, ерік, зейін, сол сияқты қоғам тәжірибесі, білім, білік, дағдылар, әлеуметтік бағыт, қызығушылық, қабілет, түрткі, сенімдермен бірге сөйлеу тілі яғни қазақ тілі, әдебиет, тарих пәндері де ерекше құрылым бөлігі ретінде саналады. Орта буын оқитын сыныптарда қазақ тілі мен әдебиет, тарих пәндерін байланыстыра оқытудың басты құралы—мұғалім тарапынан болатын іс-әрекет табылады. 

  
Қазақтың көрнекті қоғам қайраткері, бастауыш мектептің дамуына зор үлес қосқан ғұлама А.Байтұрсынов қазақ тілін дүниетаным пәнімен байланыстыра оқытуға көп көңіл аударған. Ғалымның назар аударғаны пәнаралық байланыс негіздері еді. Ол балалардағы дүниетанымның қалыптасуы қоршаған ортасын танудан басталатындығын айта келе, соны танып-білуде ақыл-ой мен білім қажеттілігін анықтап көрсетеді. А. Байтұрсынов—қазақ тілін оқытудағы пәнаралық байланысқа назар аудара отырып, ұлттық рух, халықтық дәстүр, ата-баба тағылымы, ұрпақтар сабақтастығы мәселелерін қамтыған, бастауыш мектеп жасындағы балалардың дүниетанымын қалыптастырудың нақты жолдарын көрсетіп кеткен ойшыл ғалым. Әсіресе, ана тілі арқылы ұлттық өркендеу, дамудың маңыздылығын дүниетанымдық, мәдени-әлеуметтік тұрғыда түсіндіру кезінде туған ананың ақ сүтіне, туған халқының кәусарына, өз ұлтының өмір салтына қанбаған адамның қадірсіз болатындығын анық көрсетіп жазған. 

